
GOUVÈNÈ CUOMO ANONSE $443.000 NAN SIBVANSYON UIT KOMINOTE 

ADIRONDACK 
Sibvansyon pou ede kominote itilize resous lokal inik pou atire touris ak ranfòse 

ekonomi rejyonal 
 
 
Gouvènè Andrew M. Cuomo jodi a te anonse $443.000 sibvansyon kwasans intèlijan 
Eta New York bay pou uit kominote Adirondack pou pwojè remanbreman ak devlopman 
ekonomik dirab. Lajan pral ale nan travay remanbreman jeneral epitou pral ede renove 
pwopriyete istorik ak devlope koneksyon pist lwazi pou soutni ak amelyore aktivite 
touris. 
 
“Adirondak Park la se youn nan pi bèl resous natirèl yo nan peyi a, epi pwojè dirab 
bourad lajan pou remanbre ti kominote pral kontinye rale vizitè,” te deklare Gouvènè 
Cuomo. “Pwojè sa yo se yon envestisman nan rejyon an ki pral pote avantaj ekonomik 
pandan yon bon bout tan epi garanti Adirondack yo rete yon kote moun pran plezi yo 
pandan anpil ane kap vini.” 
 
Se twazyèm seri bourad lajan kwasans entelijan an atravè Environmental Protection 
Fund pou sipòte kominote Adirondack Park yo, sou baz siksè de seri (nan lane 2007 ak 
2010) ki te konsantre sou pwojè planifikasyon. Bourad lajan anvan sa te sipòte plan 
lokal pou tabli koneksyon dirèk ant rezo pist Depatman Pwoteksyon Anviwonman ak pis 
kominotè, ak pou ede amo ki pap sèvi itilize resous istorik pou atire vizitè. Sibvansyon 
ane sa fokis sou egzekisyon pwojè, alafwa rejyonal ak lokal, ki te gen sipò planifikasyon 
anvan sa epi ki pare pou vanse pi devan. 
 
Depatman Pwoteksyon Anviwonman ap jere sibvansyon kwasans entelijan nan tèt kole 
ak Adirondack Park Agency ak Depatman Deta Eta New York la. Pwogram lan bay sipò 
dirèk pou minisipalite ak òganizasyon ki pap fè lajan pou inisyativ nan pak la – tankou 
Common Ground Alliance ak Adirondack Parternship – kap ankouraje priyorite enpòtan 
anpil epi ki menm pou rezidan zòn lan, minisipalite, òganizasyon ki pap fè lajan ak ajan 
eta a, tankou devlopman ekonomik, bann laj ak lwazi ak touris dirab. 
 
Komisyonè Depatman Pwoteksyon Anviwònman, Joe Martens, te di konsa, “Bèl resous 
natirèl nan Adirondacks yo ofri yon okazyon inik pou atire touris ak nouvo biznis, epi 
sibvansyon sa yo pral ede kominote zòn lan devlope pwojè pou reyalize potansyèl 

ekonomik yo. Gouvènè Cuomo angaje l pou ede kominote Adirondack bati ekonomi pi 
dirab epi bourad lajan pou kwasans intelijan sa sipòte estrateji ak tèt kole ki pral nan 
avantaj kominote nan tout rejyon an. N ap felisite benefisyè sibvansyon an pou vizyon 
yo ak angajman yo, epi nou espere travay ak yo pou fè North Country vin yon pi bon 
kote pou n viv, travay ak jwe.” 
 
Prezidan Konsèy Adirondack Park Agency a, Lani Ulrich, te di konsa, “Ajans lan kontan 
anpil pou l kolabore ak Gouvènè Cuomo ak Depatman Pwoteksyon Anviwonman sou 
kwasans entelijan nan pwogram Adirondack Park la. Nan tout peyi a, genyen yon 
apresyasyon kap ogmante pou kominote ansanm ak yon santiman dapatenans. Yon pi 
gwo dezi pou katye ki pa gen ankenn estansyon iben, ak yon anvi pou peyizaj kap 
kenbe espès sovaj pandan y ap sipòte yon stil lavi riral. Egzekisyon pwojè sa yo ap 
amelyore byennèt ekonomik Adirondack Park pandan l ap konsève karakteristik espas 
louvri esepsyonèl ki fè Adirondack Park estraòdinè konsa.” 
 
Senatè Betty Little te di konsa, “Pandan kat dènye lane yo, nou wè yon tèt kole 
estaòdinè ak pwodiktif nan Adirondacks yo pami otorite onivo eta a ak lokal, 
òganizasyon ki pap fè lajan, gwoup kap lite pou anviwonman, biznis ak rezidan. Nan 
travay nan tèt ansanm, anpil bagay reyalize epi nouvo seri sibvansyon kwasans 
entelijan sa chita sou elan pozitiv la. M ap di Gouvènè Andrew Cuomo ak Komisyonè 
Depatman Pwoteksyon Anviwonàn mèsi pou angajman yo pou ede kominote lokal nou 
yo egzekite strateji ki pou grandi ekonomi an pandan y ap pwoteje anviwonman.” 
 
Manm Asanble Dan Stec te di konsa, “Sibvansyon sa yo pral kontinye amelyore 
posiblite devlopman ekonomik anmenm tan l ap bay aktivite lwazi pou plizyè bagay ki 
pral nan avantaj kominote North Country nou yo.” 
 
Manm Asanble Janet L. Duprey te di konsa, “Mwen kontan twa nan kominote yo nan 
Distri Asanble mwen an ap resevwa prim Smarth Growth nan seri bourad lajan sa. Vil 
ak Vilaj Tupper Lake la twouve l nan pwosesis remanbreman kominote sa yo atravè 
amelyorasyon aparans lari, biznis ak atraksyon touris. Anpil fwa moun fè evalyasyon 
rapid sou yon kominote sou baz sa yo premye wè, epi amelyorasyon sa yo pral 
ogmante kanmenm aparans ak vibrasyon Tupper Lake. Vil Duane Church se yon strikti 
inik nan sant ti kominote riral sa ki pral pèmèt otorite vil la devlope touris ak aktivite nan 
tout vil la. M ap remèsye Gouvènè a ak Komisyonè Martens pou sipò san rete yo pou 
Rejyon Adirondack nou an.” 
 
Fred Monroe, direktè egzekitif Gouvenman Konsèy Revizyon Gouvènman Lokal 
Adirondack Park la, te di konsa, “Konsèy Revizyon Gouvenman Lokal Adirondack Park 
la di bravo pou Depatman Pwoteksyon Anviwonman pou sibvansyon kwasans entelijan 
ki te anonse jodi a. Sibvansyon planifikasyon kwasans entelijan ki anonse nan lane 
2007 ak 2010 mete baz pou egzekisyon faz pwojè ki anonse nan seri sa. Sibvansyon sa 
yo pral ede kominote Adirondack amelyore ekonomi yo atravè ogmantasyon okazyon 
lwazi kap atire plis vizitè ak ogmantasyon aktivite touris.”  
 
Prezidan Asosyasyon Vil ak Vilaj Adirondack yo, Brian Towers, te di konsa : “Nou 

apresye anpil sipò san rete Gouvènè Cuomo pou Adirondack Park ki genyen yon 
kokenn enpak pozitif sou minisipalite Park la. Konekte Forest Preserve la ak kominote 
nou yo se yon strateji ekonomik ki gen tout sipò otorite lokal.” 
 
Sibvansyon yo pral kore pwojè annapre yo : 
 
Sibvansyon Kwasans Entelijan Adirondack 

Aplikan & 
Patenè 

Vil Tupper Lake ansanm ak Vilaj Tupper Lake 

Tit Pwojè a Amelyorasyon Estetik 21yèm Syèk la Tupper Lake la 

Total Lajan 
Sibvansyon 
ki Bay 

$50.000 

Rezime 

Sibvansyon kwasans entelijan sa pral fè vanse planifikasyon 
kwasans entelijan ki te la anvan atravè amelyorasyon estetik 
kominote a. Amelyorasyon fasad pral fèt nan Sant 
Enfòmasyon ROOST Tupper Lake la, epi biznis ak 
atraksyon pou touris pral jwenn amelyorasyon estetik dijital 
sou sit wèb yo.  

Aplikan & 
Patenè 

Asosyasyon Istworik Adirondack ansanm ak Vil Indian Lake 

Tit Pwojè a 
Nouvo Espozisyon Mize Adirondack la – Esperyans 
Adirondack la 

Total Lajan 
Sibvansyon 
ki Bay 

$75.000 

Rezime 

Grasa sibvansyon kwasans entelijan, Mize Adirondack la 
pral reyalize transfòmasyon pi enpòtan nan istwa li – 
kreyasyon yon espozisyon 18.000 pye kare yo rele 
Esperyans Adirondack la. Pwojè a sipoze fini nan lane 2017 
epi pral kreye nouvo dyòb epi ede kore endistri touris North 
Country a.  

Aplikan & 
Patenè 

Vil Willsboro ansanm ak North Elba ak Lewis 

Tit Pwojè a 
Devlòpman Pist pou Plizyè Vil: Willsboro, North Elba & 
Lewis 

Total Lajan 
Sibvansyon 
ki Bay 

$74.948  

Rezime 
Sibvansyon kwasans entelijan sa pral sèvi pou egzekite 
pwojè pis lwazi pou plizyè izaj nan vil Willsboro, Lewis ak 

North Elba, ki yo tout twouve yo nan Konte Essex, anndan 
nèt Blue Line Adirondack Park la.  
 
Pwojè pis yo nan Lewis ak North Elba pral bati selon nòm 
Asosyasyon International Mountain Biking Association epi 
pral ranfòse Adirondacks yo kòm yon mecca randone sou 
bekann nan montay ki pral atire siklis nan tout Nòdès la.  

Aplikan & 
Patenè 

Vil Duane 

Tit Pwojè a Duane 1884 Church 

Total Lajan 
Sibvansyon 
ki Bay 

$74.029 

Rezime 

Historic Duane Church, ki bati nan lane 1884, enskri nan 
Rejis Nasyonal Kote Istorik yo. Yon enspeksyon jeni ki fèt 
lotre jou jwenn ke baz tou klòch legliz la ap tonbe. Pou 
reyalize reparasyon yo, bilding lan ak tou klòch lafèt pou yo 
monte pi wo pou mi fondasyon an ka ranplase epi wòch ki 
egziste a ka konsolide. 
 
Sibvansyon kwasans entelijan pral ede pwoteje moniman 
enpòtan sa ki ede idantifye Duane Center kòm kè kominote 
a – yon zòn vil la ap debat pou l devlope pou ti biznis. 
Amelyorasyon nan legliz la pral ankouraje moun itilize plis 
pis lwazi ki se pwopriyete vil vwazen. Legliz la chita nan 
antre lwès rezo pis la ki sèvi pou mache apye ak pou fè ski 
afon ak pou gade lanati atravè yon obsèvatwa delwen. 

Aplikan & 
Patenè 

Vilaj Port Henry 

Tit Pwojè a Egzekisyon yon Plan Port Henry 

Total Lajan 
Sibvansyon 
ki Bay 

$24.000 

Rezime 

Sibvansyon kwasans entelijan sa pral sèvi pou anpwaye yon 
fim konsiltasyon pou finalize epi egzekite rekòmandasyon 
Komisyon Zonaj la onivo òdonans ki pou defini priyorite Vilaj 
Port Henry a.  
 
Pwojè a pral ede pwoteje nati ak karaktè istorik vilaj la. Pral 
genyen tou yon fokis sou devlopman, reyablitasyon pou 
plizyè izaj, amelyorasyon bòdmè ak zòn moun ka mache 
ladann yo.  

Aplikan & 
Patenè 

Vil Bolton 

Tit Pwojè a Enstalasyon Paking sou Cross Street 

Total Lajan 
Sibvansyon 
ki Bay 

$68.000 

Rezime 

Sibvansyon kwasans intelijan sa pral sipòte konstriksyon yon 
enstalasyon paking piblik ki pral reyini ansanm sèvis piblik vil 
la tankou Sant Minisipal la, Sant Sante a, Komisyon Lwazi a, 
Stasyon Polis Lokal la, Machè Fèmye yo, Sant Senyò yo ak 
Biwo pou lokal manje pou Granmoun.  
 
Enstalasyon paking lan nan sant vil la pral kenbe 58 machin 
epi ral bati dapre prensip ensfrastrikti vèt ak meyè pratik 
jesyon pou dlo siklòn. 

Aplikan & 
Patenè 

Vil Johnsburg 

Tit Pwojè a Pis, Kyòsk, ak Pano North Creek Ski Bowl 

Total Lajan 
Sibvansyon 
ki Bay 

$37.121 

Rezime 

Sibvansyon kwasans intelijan sa pral founi touch fini nesesè 
a pou kreye yon rezo pis pou lwazi esepsyonèl. 
 
Pwojè a nan Ski Bowl Park ap mete kyòsk nan pwen depa 
pis yo, devlope pano pwen depa pis yo, enstale afichaj kat 
pis yo epi bati yon kilomèt pi anplis pou konekte ak yon rezo 
pis ki egziste deja. Epi, ban ak tab piknik ap enstale sou pis 
yo ak nan zòn piknik la, epi bwochi ak yon app kat entèaktiv 
pral devlope.  

Aplikan & 
Patenè 

Vil Moriah ansanm ak Vil Willsboro and Vil Essex 

Tit Pwojè a Egzekisyon Patenarya Eritaj Istorik Champlain Valley a 

Total Lajan 
Sibvansyon 
ki Bay 

$39.902 

Rezime 

Vil Moriah nan tèt kole ak vil Willboro ak Essex pral repare 
twa estrikti istorik:  

• Adsit Cabin, kabin log pi ansyen ki genyen nan peyi 
Etazini;  
• Iron Center, Yon Carriage House (anga) 1891 ki 
montre wòl vil la nan founi Minrè rich ak Fè nan lane 

anvan yo; epi  
• Boquet School House,yon lekòl fòm oktogonal ki 
konsève konsepsyon orijinal li ak materyo li depi 
konstriksyon li nan lane 1826.  

 
Estrikti istorik sa yo twouve yo sou Champlain Valley, NYS 
Path through History and Lakes to Locks Passage Scenic 
Byway. Yo ede rakonte istwa rejyon Champlain Valley nan 
Adirondack Park. Pwojè a se acha shingèl sèd, repare yon 
twati pouri epi ranplase log pou repare entegrite estrikti ki la 
deja.  

